
 

 

Авлигатай тэмцэх газрын даргын 
2024 оны 12 дугаар сарын 17-ны 

  А/96 дугаар тушаалын хоёрдугаар                                                                                        
хавсралт 

 

 
НИЙТИЙН АЛБАНД ТОМИЛОГДОХООР НЭР ДЭВШСЭН ЭТГЭЭДИЙН  

ХУВИЙН АШИГ СОНИРХЛЫН УРЬДЧИЛСАН МЭДҮҮЛГИЙН  
МАЯГТ НӨХӨХ ЗААВАР  

 

НЭГ. МЭДҮҮЛЭГ ГАРГАГЧ, ТҮҮНИЙ ГЭР БҮЛИЙН БАЙДАЛ  

 

1.1  Мэдүүлэг гаргагч: нийтийн албанд томилогдохоор нэр дэвшиж байгаа этгээдийг 
ойлгоно. Мэдүүлгийг мэдүүлэг гаргах үеийн байдлаар гаргана.  

 

• Ургийн овог, Эцэг/эхийн нэр, Нэр: мэдүүлэг гаргагчийн өөрийн иргэний 
бүртгэл дээр бүртгэгдсэнээр бичнэ. 
 

• Регистрийн дугаар: иргэний улсын бүртгэлд бүртгэгдсэн буюу мэдүүлэг 
гаргагч  өөрийн иргэний үнэмлэх дээрх бичигдсэн үсэг, тооноос бүтсэн нийлмэл 
кодыг бичнэ. Хэрэв тухайн мэдүүлэг гаргагч нь гадаад улсын иргэн бол гадаад 
паспортын дугаар, эсхүл Монгол Улсаас олгосон бүртгэлийн дугаарыг бичнэ.  
 

• Төрсөн газар: төрсний гэрчилгээнд бичигдсэн нутаг дэвсгэрийн  нэрийг бичнэ. 
 

• Оршин суугаа газрын хаяг: иргэний бүртгэлийн хаягийн санд бүртгэлтэй, 
улсын бүртгэлд бүртгүүлсэн засаг захиргаа, нутаг дэвсгэрийн нэгж, хороолол, 
гудамжны нэр, байрны дугаар, газар, усны нэрийг эсхүл тухайн хаягаас өөр 
газарт амьдарч байгаа бол тухайн засаг захиргааны нэгжид бүртгүүлсэн 
байнга оршин сууж байгаа тухайн хаягийг бичнэ.  
 

• Нэр дэвшсэн: томилогдохоор нэр дэвшиж байгаа албан тушаалыг харьяалах  
байгууллага, түүний нэгж (газар, хэлтэс, тасаг, алба), албан тушаал, албан 
тушаалын ангилал, зэрэглэлийг холбогдох хууль тогтоомж, тушаалд заасан 
албан ёсны нэршлээр нь тохирох хэсэгт нь  бичнэ.  
 

• Цахим шуудангийн хаяг: өөрийн тогтмол ашигладаг, идэвхтэй цахим 
шуудангийн хаяг (и-мэйл)-ийг бичнэ.  
 

• Гар утас: өөрийн эзэмшиж байгаа буюу өөрийн нэр дээр бүртгэлтэй үүрэн 
холбооны дугаарыг бичнэ.  



 

 

• Шаардлагатай үед холбоо барих утас: мэдүүлэг гаргагчтай шууд холбогдох 
боломжгүй тохиолдолд холбоо баривал зохих хүний нэр, түүний  үүрэн 
холбооны эсхүл ажлын газрын утасны дугаарыг бичнэ.   
 

• Мэдүүлэг гаргах үндэслэл /дэлгэрэнгүй бичих/: нийтийн албан тушаалд анх 
удаа, туршилтын хугацаанд, сэлгэн, төрийн байгууллага, төрийн албан 
тушаалд шилжин томилогдохоор, ажил, албан тушаал хавсран эсхүл хослон, 
эзгүй байгаа албан тушаалтны албан үүргийг түр орлон гүйцэтгэгчээр 
томилогдохоор нэр дэвшсэн г.м 

1.1.1. Та болон таны хамаарал бүхий этгээд нь таны нэр дэвшсэн нийтийн алба 
(байгууллага), түүний салбар, нэгжийн үйл ажиллагаатай хамааралтай ашгийн 
төлөө үйл ажиллагааг сүүлийн 2 жилд эрхэлсэн эсэх (Аль тохирохыг сонгон √ 
тэмдэглэгээ хийнэ.): 

 

       Тийм бол, тодорхой бичих.           Үгүй  
 
•      Тийм бол, тодорхой бичих. гэх сонголтыг хийсэн бол хувийн ашиг 

сонирхлын урьдчилсан мэдүүлгийг мэдүүлж байгаа хугацаанаас өмнөх буюу 
сүүлийн 2 жилийн хугацаанд тухайн нийтийн албан тушаалтны хамаарал 
бүхий этгээд болох эцэг, эх, төрсөн ах, эгч, дүү, гэр бүлийн гишүүн, хамтран 
амьдрагч, эхнэр /нөхөр/-ийн эцэг, эх, төрсөн ах, эгч, дүү, бусад нэгдмэл 
сонирхолтой этгээдийн аль нэг нь таны нэр дэвшсэн нийтийн алба 
(байгууллага), түүний салбар, нэгжийн үйл ажиллагаатай хамааралтайгаар 
компани, нөхөрлөл, хувиараа эрхлэх аж ахуй зэрэг аж ахуй, худалдаа, зээл, 
санхүүгийн бүх төрлийн байгууллагын үйл ажиллагааг эрхэлсэн бол энэ тухай 
дэлгэрэнгүй бичнэ.  

 

1.1.2. Та болон таны хамаарал бүхий этгээд оффшор бүсэд банкны данс 
нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, 
хуулийн этгээд үүсгэн байгуулсан эсэх (Аль тохирохыг сонгон √ тэмдэглэгээ 
хийнэ.): 

       Тийм бол, тодорхой бичих.           Үгүй  
 

•         Тийм бол, тодорхой бичих. сонголтыг хийсэн бол өөрийн болон 
хамаарал бүхий этгээд (аль нь болох )-ийн эрх бүхий байгууллагаас баталсан 
жагсаалтад  заасан гадаад улс, түүний нутаг дэвсгэр дэх данс нээлгэсэн, 
мөнгөн хөрөнгө байршуулсан банк, өмчилсөн хөдлөх, үл хөдлөх хөрөнгө, 
үүсгэн байгуулсан хуулийн этгээдийн талаарх мэдээллийг албан ёсны 
нэршлээр нь тодорхой бичнэ.  
 

• Засгийн газрын 2017 оны 326 дугаар тогтоол1-ын хавсралтаар “Нийтийн 
албанд нийтийн болон хувийн ашиг сонирхлыг зохицуулах, ашиг сонирхлын 
зөрчлөөс урьдчилан сэргийлэх зорилгоор гаргасан гадаад улс, түүний нутаг 
дэвсгэрийн жагсаалт”-ыг шинэчлэн баталсан. Үүнд:  

 

 

 

 

 

 

 

 

 

 

 

 

 

 
1 https://legalinfo.mn/mn/detail?lawId=208107&showType=1 



 

 

НИЙТИЙН АЛБАНД НИЙТИЙН БОЛОН ХУВИЙН АШИГ СОНИРХЛЫГ ЗОХИЦУУЛАХ, 
АШИГ СОНИРХЛЫН ЗӨРЧЛӨӨС УРЬДЧИЛАН СЭРГИЙЛЭХ ЗОРИЛГООР ГАРГАСАН 

ГАДААД УЛС, ТҮҮНИЙ НУТАГ ДЭВСГЭРИЙН ЖАГСААЛТ 
(Гарчгийг Засгийн газрын 2020 оны 67 дугаар тогтоолоор өөрчилсөн) 

  Нэр (монгол хэлээр)             Нэр (англи хэлээр) 

1. Ангиль Anguilla 

2. Андоррагийн Хант Улс Andorra 

3. Антигуа Барбуда Antigua & Barbuda 

4. Арабын Нэгдсэн Эмират United Arab Emirates 

5. Аруба Aruba 

6. Барбадос Улс Barbados 

7. Бахамын арлууд Bahamas 

8. Бахрейны Хаант Улс Bahrain 

9. Белиз Улс Belize 

10. Бермудын арал Bermuda 

11. Ботсвана Botswana 

12. Британийн Виржинийн арлууд British Virgin Islands 

13. Бруней Brunei 

14. Бүгд Найрамдах Вануату Улс Vanuatu 

15. Бүгд Найрамдах Кипр Улс Cyprus 

16. Бүгд Найрамдах Коста-Рика Улс Costa Rica 

17. Бүгд Найрамдах Либери Улс Liberia 

18. Бүгд Найрамдах Ливан Улс Lebanon 

19. Бүгд Найрамдах Мавритан Улс Mauritius 

20. Бүгд Найрамдах Мальта Улс Malta 

21. Бүгд Найрамдах Панам Улс Panama 

22. Бүгд Найрамдах Уругвай Улс Uruguay 

23. Гернси Guernsey 

24. Гибралтар Gibraltar 

25. Гренад Улс Grenada 

26. Доминикийн Хамтын Нөхөрлөлийн Улс Dominica 

27. Жерси Jersey 

28. Ирланд Улс Ireland 

29. Кайманы арлууд Cayman Islands 

30. Куракао Curacao 

31. Куукийн арлууд Cook Islands 

32. Лихтенштейний Вант Улс Liechtenstein 

33. Люксембург Luxembourg 

34. Макао Macao, SAR 

35. Малайз Malaysia 

36. Маршаллын арлууд Marshall Islands 

37. Монако Monaco 

38. Монтсеррат Улс Montserrat 

39. Мэний арал Isle of Man 

40. Нидерландын Антиллийн Арлууд Netherlands Antilles 

41. Самоагийн Тусгаар улс Independent State of Samoa 

42. Сейшелийн Арлын Бүгд Найрамдах Улс Seychelles 

43. Сент-Винсент-Гренадин Улс St. Vincent and Grenadines 

44. Сент-Китс-Невисийн Холбооны Улс St. Kitts and Nevis 

45. Сент-Люси Улс St. Lucia 

46. Сингапур (Засгийн газрын 2024 оны 11 дүгээр тогтоолоор хассан)  Singapore 

47. Тёркс-кайкосын арлууд Turks and Caicos Islands 

48. Хонконг Hong Kong, SAR 

49. Швейцар (Засгийн газрын 2024 оны 11 дүгээр тогтоолоор хассан)  Switzerland 



 

 

1.1.3 Боловсролын талаарх мэдээлэл (Ерөнхий, тусгай дунд, дээд 
боловсролын, бакалаврын, дипломын, магистрын докторын зэргийг анх 
суралцсан дарааллаар бичнэ үү.):  

 

• Мэдүүлэг гаргагч өөрийн суралцсан сургууль, элссэн, төгссөн огноо, 
боловсрол, мэргэжлийн нэршлийг  түүнийг нотлох албан ёсны баримт 
(гэрчилгээ, диплом)-д бичигдсэнээр, дарааллуулан бичнэ.  

1.1.4 Мэргэшлийн бэлтгэл:  
 

• Мэдүүлэг гаргагч өөрийн эзэмшсэн мэргэжлээрээ болон бусад чиглэлээр 
нарийн мэргэшүүлэх багц сургалтад хамрагдсан байдлыг хаанаас зохион 
байгуулсан сургалтад ямар чиглэлээр, ямар хугацаанд суралцсан, сургалтын 
үргэлжилсэн хугацааг албан ёсны баримт (гэрчилгээ, үнэмлэх гэх мэт)-д 
бичигдсэнээр бичнэ. 

 

 

1.1.5  Төрийн албаны шалгалтын талаарх мэдээлэл:  

 

• Төрийн албаны тухай хуульд зааснаар төрийн жинхэнэ ерөнхий шалгалт өгч 
тэнцсэн (нөөцөд бүртгэгдсэн) огноог Төрийн албаны зөвлөлийн тогтоолд 
зааснаар бичнэ.  
 

• Төрийн албаны тухай хуульд зааснаар тухайн албан тушаалын тусгай шалгалт 
өгч тэнцсэн бол шалгалт өгсөн огноо, албан тушаалын нэр, ангилал, 
зэрэглэлийг бичнэ.   

1.1.6 Ажил эрхлэлтийн байдал:  

 

• Мэдүүлэг гаргагч өөрийн хөдөлмөр эрхлэлтийн харилцаа эхлүүлснээс хойш 
одоо томилогдохоор нэр дэвшиж байгаа албан тушаал хүртэл хугацаанд 
ажиллаж байсан байгууллага, эрхэлж байсан албан тушаалыг албан ёсны, 
тухайн үеийн нэршлээр нь он цагийн дарааллаар  жагсаан бичнэ.  



 

 

 1.1.7  Мэдүүлэг гаргагчийн гэр бүлийн байдал:  

• Таны юу болох:  мэдүүлэг гаргагчийн эхнэр/нөхөр (гэрлэгчид) тэдэнтэй хамт 
амьдарч байгаа, оршин суугаа засаг захиргааны нэгжийн өрхийн бүртгэлд 
бүртгэлтэй хүүхэд (төрсөн, дагавар, үрчлэн авсан, гадаад улсад сурч, ажиллаж 
байгаа) болон хуульд заасны дагуу гэрлэлтээ бүртгүүлээгүй ч харилцан 
тохиролцсоны үндсэн дээр гэр бүлийн харилцаа үүсгэн хамтран амьдарч 
байгаа этгээдийн аль нь болохыг бичнэ. 

•  Эцэг/эхийн нэр, нэр, Регистрийн дугаар, Төрсөн газар: тухайн этгээдийн 
иргэний бүртгэлийн мэдээллийг иргэний үнэмлэхэд бичигдсэнээр бичнэ.  

• Эрхэлж буй ажил, албан тушаалын нэр/сурч байгаа бол сургууль, 
цэцэрлэг г.м./:  тухайн этгээдийн ажил, албан тушаал, сургууль/цэцэрлэгийн 
талаарх мэдээллийг албан ёсны нэршлээр нь бичнэ.  

• Оршин суугаа газрын хаяг: хамт амьдарч байгаа, оршин суугаа засаг 
захиргааны нэгжийн өрхийн бүртгэлд бүртгэлтэй этгээдийн тухайд энэ хэсэгт 
ямар нэг бичиглэл хийхгүй. Мэдүүлэг гаргагчийн эхнэр/нөхөр (гэрлэгчид) 
тэдэнтэй хамт амьдарч байгаа, оршин суугаа засаг захиргааны нэгжийн өрхийн 
бүртгэлд бүртгэлтэй хүүхэд нь гадаад улсад сурч, ажиллаж байгаа бол түүнийг 
албан ёсны нэршлээр нь бичнэ.  
 

ХОЁР. ХУВИЙН АШИГ СОНИРХОЛ: Нийтийн албан тушаалтан албаны бүрэн эрхээ 
хэрэгжүүлэхэд өөрөө болон түүнтэй хамаарал бүхий этгээдийн зүгээс нөлөөлж 
болохуйц эдийн болон эдийн бус ашиг сонирхлыг2 ойлгоно.   

2.1 Мэдүүлэг гаргагчтай хамаарал бүхий этгээд:   
 

• Мэдүүлэг гаргагчийн эцэг, эх, төрсөн ах, эгч, дүү, гэр бүлийн гишүүн, хамтран 
амьдрагч, эхнэр/нөхөр/-ийн эцэг, эх, төрсөн ах, эгч, дүүгийн талаарх 
мэдээллийг бичнэ.  
 

• Энэ маягт, зааврын “1.1.7 Мэдүүлэг гаргагчийн гэр бүлийн байдал”-д бичсэн 
гишүүдийн талаарх мэдээллийг давхардуулан бичихгүй.  

 

2.2  Мэдүүлэг гаргагчтай нэгдмэл сонирхолтой этгээд:  

• Компани, нөхөрлөл, хувиараа эрхлэх аж ахуй зэрэг аж ахуй, худалдаа, зээл, 
санхүүгийн бүх төрлийн байгууллагын үйл ажиллагаагаар  холбоотой хувь хүн, 

 
2 Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай 
хууль., 3 дугаар зүйл., 3.1.2  



 

 

хуулийн этгээдийн нэр үйл ажиллагааны чиглэл, үүсгэн байгуулагч, хувь 
нийлүүлэгч, хөрөнгө оруулагч, эцсийн өмчлөгч, ашиг хүртэгч, хуулийн 
этгээдийн хувьцаа, бонд, бусад үнэт цаасыг эзэмшиж байгаа  аль нь болох, 
түүнд хамаарах мэдээллийг бичнэ.  
 

• Мэдүүлэг гаргагчийн гэр бүлийн гишүүн нь ашгийн төлөө үйл ажиллагаагаар 
холбоотой бөгөөд “Мэдүүлэг гаргагчийн гэр бүлийн байдал” хэсэгт мэдүүлсэн 
бол энд бичихгүй. 
 

• Тайлбар: дээр дурдсанаас гадна шаардлагатай гэж үзэж байгаа мэдээллийг 
дэлгэрэнгүй бичнэ. 

2.3  Гишүүнчлэлийн талаарх мэдээлэл:  

• Энэхүү талбарт дурдсан гишүүнчлэл бүхий байгууллагын талаарх мэдээллийг 
улсын бүртгэлийн албан ёсны баримтад бичигдсэнээр жагсаан бичнэ.  

 

• Тайлбар: дээр дурдсанаас гадна нэмэлт, шаардлагатай гэж үзэж байгаа 
мэдээллийг дэлгэрэнгүй бичнэ. 

2.4 Хуулийн этгээдэд оруулсан хөрөнгө оруулалт, хувьцаа, бонд, бусад үнэт 
цаас: 

 
 

• Өөрийн болон гэр бүлийн гишүүний Монгол Улсад, гадаад улсын нутаг 
дэвсгэрт үүсгэн байгуулсан, хувь нийлүүлсэн хуулийн этгээд (хувьцаат 
компани, хязгаарлагдмал хариуцлагатай компани, толгой компани, охин 
компани, хараат компани, компанийн нэгдэл, салбар, төлөөлөгчийн газар), 
нөхөрлөл зэрэг ашгийн төлөө хуулийн этгээдэд оруулсан хөрөнгө оруулалтын 
төрөл, хэмжээ, хувьцааны анхны үнийг, төгрөгөөр илэрхийлэгдэх ногдол 
ашгийн хэмжээг, ийнхүү хөрөнгө оруулсан (худалдан авсан)  эх үүсвэрийг 
мэдүүлэг гаргах үеийн байдлаар тодорхой бичнэ.  

 

• Засгийн газрын болон бусад бонд, үнэт цаас (компанийн өрийн хэрэгсэл, 
хөрөнгө оруулалтын сангийн хувьцаа, нэгж эрх, хадгаламжийн бичиг, 
хөрөнгөөр баталгаажсан үнэт цаас, үнэт цаас гаргагчаас хөрөнгө оруулагчид 
санал болгож байгаа тодорхой тооны хувьцаа болон өрийн хэрэгслийг 
тодорхой хугацааны дотор тохиролцсон үнээр захиалах эрх (варрант), 
Санхүүгийн зохицуулах хорооноос үнэт цаас гэж тогтоосон бусад санхүүгийн 
хэрэгсэл, үүсмэл санхүүгийн хэрэгсэл (дериватив)3 )4, вексель5, хувьчлалын 
үнэт цаас/тасалбар нь хөрөнгө оруулалтын төрөлд хамаарна.   

 
3https://legalinfo.mn/mn/detail?lawId=9243. Үнэт цаасны зах зээлийн тухай хууль., 4 дүгээр зүйл, 4.1.7.“үүсмэл санхүүгийн 
хэрэгсэл /дериватив/” гэж опцион гэрээ, фьючерсийн гэрээ, форвард гэрээ, своп гэрээ болон Санхүүгийн зохицуулах хорооноос 
үнэт цаасны зах зээлд арилжихыг зөвшөөрсөн бусад санхүүгийн хэрэгслийг; 
4https://legalinfo.mn/mn/detail?lawId=9243. Үнэт цаасны зах зээлийн тухай хууль., 5 дугаар зүйл 
5https://legalinfo.mn/mn/detail?lawId=128. Векселийн тухай хуулийн 3 дугаар зүйл, 1. Вексель" гэж төлбөр хариуцагчаас 
тодорхой хэмжээний мөнгөн хөрөнгийг тогтоосон хугацаанд ямар нэгэн нөхцөл болзолгүйгээр үл маргалдах журмаар вексель 
эзэмшигчид төлөхийг харилцан тохиролцож баталсан төлбөрийн баримтыг хэлнэ. Вексель нь төлбөр тооцооны үнэт цаас 
мөн. 

https://legalinfo.mn/mn/detail?lawId=9243
https://legalinfo.mn/mn/detail?lawId=9243
https://legalinfo.mn/mn/detail?lawId=128


 

 

 

• Мэдүүлгийг үнэн зөв мэдүүлсэн: гарын үсэг /гарын үсгийн тайлал/: 
холбогдох мэдээллийг зааврын дагуу үнэн зөв бичсэнээ илэрхийлж өөрийн 
бүтэн нэр, гарын үсгийг зурна.   
 

• ... оны ... дугаар сарын ... -ны өдөр: Мэдүүлэг мэдүүлсэн өдрөөр огноог бичнэ.   

 

 

---оОо--- 

 

 

 

 

 

 

 

 

 

  

 

 

 

 

 

 

 

 

 

 

 

 

 

 
 

 
 
 


